
Inatsisartut suleriaasianni § 37 imm. 1 najoqqutaralugu Naalakkersuisunut imaattumik 

apeqquteqarpunga: 

Apeqqut:  

1. Air Greenland avannaani qulimiguulinnik kiffartuussinera ajorluinnartoq piaartumik 

aaqqiifigineqarnissaa qinersivik sioqqullugu kingornalu aaqqiiffiginissaa annertuumik 

eqqartugaavoq, tamatumunnga aaqqiinissaq pillugu Naalakkersuisut qanoq 

pilersaaruteqarpat? 

2. Avanersuarmut qulimiguulik Upernaviliiaanneqarluni inissiisoqarpoq taamaakkaluartorli 

aaqqiisoqarani angalaniarneq sivisoorsuanngortumik nunaqarfinnut ajorluinnartumik 

ilaasunut pisariaqanngilluinnartumik angalasussaasunut eqquisaarput, tamanna ullutsinni 

teknik-ertoqartuarnera ilumut akuerineqarsinnaava? Tamanna aaqqiiffiginiarniarpa? 

3. Uummannami angalasut eqqugaasaarnerat annertuvoq, sooruna Uumannamut 

nunaqarfiinullu angalasussat alaannarlugit qulimiguulik Ilulissanut 

aallaannartinneqarsimasoq? 

4. Ukioq qaangiuttumi taamaatinnerit qassiuppat?  

a. Teknik-imut taamaatinnerit qassiuppat?  

b. sila peqqutaalluni qassiuppat taamatullu 

c.  ukiumi nutaami 2025-imi taamaatitisinerit maannamut qassiuppat? 

(Inatsisartunut ilaasortaq Jens NapãtôK’, Naleraq) 

Tunngavilersuut: 

Avannaani silaannakkut kiffartuussinerit aningaasarsiutaaginnaleqqapput, qulimiguullit kukkusat 

pisiarineqarsimasut ilisimasaqartuniit amerlasuuniit naleqqutinngitsut eqqartorneqartuartut 

ilaasunut angalaniartunut amerlasuunut eqquinillertuttarnerat sooruna 

isiginngitsuusaaginnarneqartut - sooruna Avannaamiut tusaaneqanngitsuusaaginnarneqartut? 

Nutaamik eqqarsarluni aaqqiiffigineqarnissaat piffissannguleraluarpoq. Ila 

aaqqiiffigineqarnaveersaarnerat ilumoorsinnaangilaq – neriuppunga sukumiisumik Avannaamiut 

eqqugaasut ilanngullugit paasinartumik nassiuiaannaneqarluassasugut, ila pissutsit 

taamaaginnarusaaginnarsinnaajunnaarput, iliuuseqartoqartariaqalerpoq mittatilliineq 

innuttaasunut annertuallaarujussualeqaaq aammalu aaqqiiffigineqarnaveersaarnerat 

utoqqatissutissarsiortuarnerlu akisussaassuseqanginerulluinnarmat akuleruttoqarnissaa 

pisariaqalermat nassuiaammik ujaasivugut aammalu aaqqiinissamik iliuusissamik ujaasilluta.  

Apeqqutigineqartut ullut suliffiusut qulit (10) iluanni akineqareersimanissaat piumasarineqarput. 

Nutsernerani paatsuungasoqassatillugu kalaallisut allassimasoq aallaavigineqassaaq. 


